
Laser Lass  
 

 

 

 

Wha’s the bravest in the class, 
Bricht as licht and jist as fast, 
Smert and strang and bold as brass? 
Look, it’s Laser Lass. 
 
Lasers zappin fae her een, 
Red and yellae, blue and green, 
Brawest thing ye’ve ever seen, 
She’s the laser queen. 
 
Laser Lass,  
Laser Lass, 
We aw hae a blast  
Wi Laser Lass. 
 
She’ll mak bullies shak wi fear, 
She’ll mak danger disappear, 
Clap yer hauns and raise a cheer, 
Laser Lass is here. 
 
Laser Lass,  
Laser Lass, 
Aye tap o the class – 
It’s Laser Lass. 
 
Laser Lass,  
Laser Lass, 
We’ll hae a blast  
Wi Laser Lass. 

